
Rådmannen sitt framlegg til vedtak: 

Skandi rekneskap as får tildelt kr. 20.000,- i tilskot gjennom kraftfondet til omsøkte prosjekt  

 

Saksopplysningar: 

Bakgrunn 

Skandi rekneskap as søkjer om støtte/tilskot på kr. 20.000,-, gjennom kraftfondet til ei 
etablering i Masfjorden. Søknaden utgjer 25% av samla investering, på kr. 80.000,-. 

Høyring/uttale 

§ 6 Forvaltning c. Alle søkjarar til kraftfondet skal verta invitert til kraftfondsstyret (eller 
Kommunestyret) for å få presentert sin prosjekt/forretningsideen sin. 
 
Ut i frå no-situasjonen med cowid-19/korona, vert søkjar ikkje invitert til å presenterte søknaden 
ytterlegare i samband med møte i kraftfondstyre 17.11.20. 
 

Fakta 

Viser til søknad med ein del vedlegg, som alle følgjer som saksvedlegg  

Relevante forhold saksa frå vedtekter for kraftfondet;  
§ 2 Føremål Kraftfondet skal i hovudsak nyttast til næringsføremål. Fondet kan og nyttast til 
kommunale tiltak som tryggjer og aukar busetnaden i Masfjorden kommune. Prosjekt som har til 
føremål å betra vilkåra for sysselsetjing av ungdom og kvinner bør prioriterast. Det kan ikkje gjevast 



stønad til sanering av gjeld eller til den daglege drifta av verksemder og kommunen. Fondet´s midlar 
kan berre nyttast til investeringar i varige driftsmidlar.  
 
§ 5 Vilkår for stønad Samla finansiering frå kraftfondet til private næringstiltak skal som hovudregel 
ikkje overstige 25 % av den samla kapitaltrongen for eit prosjekt.  
 
Relevante forhold saksa frå retningsliner for kraftfondet;  
Til § 2 Føremål Det overordna målet med å bruka kraftfondet er å bidra til sikring og vidareutvikle 
eksisterande verksemder, fremja etablering av nye verksemder og å sikra og auka busetnaden i 
kommunen.  
 
Eksempel på prosjekt som kan få stønad:  
• Investering i bedrifter til dømes: utstyr, maskiner og bygningar ved oppstart og utviding av 
bedrifter. 
Bedriftsutvikling  
· til dømes: etableringsstipend, opplæring, produktutvikling, marknadsføring, marknadsundersøking og 

planlegging. 

 
Vurdering 

Kraftfondet sine midlar kan berre nyttast til investeringar i varige driftsmidlar, og prosjektet er 
innafor ordninga – søknad gjeld investering i maskinvare.  Det kom inn i alt 3 søknader i samband 
med 2.tildelingsrunde 2020, søknad om støtte til mindre prosjekt og som ein har budsjettdekning for 
å innvilge alle 3 fullt ut, og tilrår at omsøkte prosjekt vert tildelt støtte gjennom kraftfondet.   
 

Konklusjon 
Skandi rekneskap as får tildelt støtte/tilskot med kr. 20.000,-.  

 

  

Kraftfondsstyret - 019/2020 

 

KRFT - behandling: 

Framlegg til vedtak vart samrøystes vedteke. 
 

 

KRFT - vedtak: 

Skandi rekneskap as får tildelt kr. 20.000,- i tilskot gjennom kraftfondet til omsøkte prosjekt  

 

 

 

 


